
Devaih Krita Rudra Stuti

தே³வை: க்ரு’தா ருத்³ரஸ்துதி:

தே³வா ஊசு: ।
நமோ ப⁴வாய ஶர்வாய ருத்³ராய வரதா³ய ச ।
பஶூநாம் பதயே நித்யமுக்³ராய ச கபர்தி³நே ॥ 21॥
மஹாதே³வாய பீ⁴மாய த்ர்யம்ப³காய ச ஶாந்தயே ।
ஈஶாநாய ப⁴யக்⁴நாய நமஸ்த்வந்த⁴ககா⁴திநே ॥ 22॥
நீலக்³ரீவாய பீ⁴மாய வேத⁴ஸே வேத⁴ஸா ஸ்துதே ।
குமாரஶத்ருநிக்⁴நாய குமாரஜநகாய ச ॥ 23॥
விலோஹிதாய தூ⁴ம்ராய வராய க்ரத²நாய ச ।
நித்யம் நீலஶிக²ண்டா³ய ஶூலிநே தி³வ்யஶாயிநே ॥ 24॥
உரகா³ய த்ரிநேத்ராய ஹிரண்யவஸுரேதஸே ।
அசிந்த்யாயாம்பி³காப⁴ர்த்ரே ஸர்வதே³வஸ்துதாய ச ॥ 25॥
வ்ரு’ஷத்⁴வஜாய முண்டா³ய ஜடிநே ப்³ரஹ்மசாரிணே ।
தப்யமாநாய ஸலிலே ப்³ரஹ்மண்யாயாஜிதாய ச ॥ 26॥
விஶ்வாத்மநே விஶ்வஸ்ரு’ஜே விஶ்வமாவ்ரு’த்ய திஷ்ட²தே ।
நமோऽஸ்து தி³வ்யரூபாய ப்ரப⁴வே தி³வ்யஶம்ப⁴வே ॥ 27॥
அபி⁴க³ம்யாய காம்யாய ஸ்துத்யாயார்ச்யாய ஸர்வதா³ ।
ப⁴க்தாநுகம்பிநே நித்யம் தி³ஶதே யந்மநோக³தம் ॥ 28॥
இதி மத்ஸ்யபுராணே த்³வாத்ரிம்ஶத³தி⁴கஶததமாத்⁴யாயாந்தர்க³தா

தே³வை: க்ரு’தா ருத்³ரஸ்துதி:ஸமாப்தா ।
மத்ஸ்யபுராண । அத்⁴யாய 132/21-28॥
பத்³மபுராண ।ஸ்ரு’ஷ்டிக²ண்ட³ । அத்⁴யாய 38/135-145॥

